
3 premis
diserbu curi
elektrik
lombong
bitcoin
Ipoh: Polis menumpaskan sin-
diket menjalankan aktiviti per-
lombongan mesin bitcoin mela-
lui serbuan ke atas tiga premis di
sekitar Jelapang dan Bercham,
dekat sini, pada Khamis dan Ju-
maat lalu.

Ketua Polis Perak, Datuk Seri
MohdYusriHassanBasri berkata,
sindiket itu menyasarkan bangu-
nan kedai dan rumah persendi-
rian, serta mengubah sistem
pendawaian kediaman dengan
membuat penyambungan bekalan
elektrik secara haram.

Beliau berkata, kerugian hasil
kegiatan itu dianggar berjumlah
RM45,294.28.

“Dalam serbuan bersama Te-
naga Nasional Berhad (TNB), po-
lis turut merampas 137 unit mesin
bitcoin dianggarkan bernilai
RM68,500.

“Siasatan jugamendapati sindi-
ket mampu mengaut keuntungan
sehingga RM164,400 sebulan,”
katanya melalui kenyataan se-
malam.

Mohd Yusri berkata, kes disia-
sat mengikut Seksyen 37(1) Akta
Bekalan Elektrik 1990 dan Sek-
syen 427 Kanun Keseksaan dan
jika sabit kesalahan boleh didenda
tidak melebihi RM100,000 atau
penjara tidak melebihi tiga tahun
atau kedua-duanya.

Beliau juga mengalu-alukan
kerjasama orang ramaimenyalur-
kan maklumat sekiranya memi-
liki maklumat mengenai individu
atau premis disyaki menjalankan
kegiatan tidak bermoral itu.

“Orang ramai boleh mendapat-
kanbantuankhidmatpolisdengan
menghubungiPusatKawalanDae-
rah (DCC) Ipoh yang beroperasi 24
jam di talian 05-2542222,” katanya.

